
Script Of Evening Gojri News Bulletin 18 May 2024 at 1700 Hrs 
2024مئی    18ايوئننگ گو جری نيو ز بليٹن مو رخہ   

<><><><><><><><><> 
يوه آکا شوانی جموں ہے محمد امين انجم تے محمد سفير تيں  خبر سُنو۔ پہلاں خاص خاص  

 خبر۔ 
<><><><><><><><><> 

واں مرحلہ غے تحت ہون آلا چناؤ  5۔ بشمول با رہمولہ پا رليمانی حلقہ لوک سبها چناؤ غا 1٭
 غی  پرچار مہم ختم ہو رہی ہے۔

ہزار تيں متا ما ئيگرينٹ ووٹر اپنا حقِ رائے دہی   18۔بارہمولہ لوک سبها حلقہ واسطے  2٭
 غو استعمال کريں گا۔ 

مئی نانہہ ضلع پو نچه مانہہ ہون آلا چناؤ واسطے امکانی منصوبو بنايو گيو ہے۔   25۔ 3٭  
۔تے پو را جموں خطہ مانہہ سخت گرمی پے رہی ہے۔ تے محکمہ مو سميات نے مہينہ غا  4٭

 اخيرتوڑی خشک موسم غی پيشنگوئی کی ہے۔ 
<><><><><><><><><> 

 خبراں غی تفصيل نال پہلاں عبدالمجيد۔ 
Campaign End 

لوک سبها   49غا سلسلہ  مانہہ   2024بشمول با رہمولہ پا رليمانی حلقہ   لوک سبها  چناؤ   
وٹينگ واسطے چناؤ پرچار ختم ہو رہيوہے۔ اور اس  واں مرحلہ غے تحت و  5نشستاں  ور   

ديش غی  ، اتُر پر5   ، اڑُيشہ  غی 13، مہاراشٹر غی  3  ،جهارکهنڈ غی 5ضمن مانہہ بہا ر غی 
سيٹ ور   1/1، مغربی  بنگال  تے مرکزی زير انتظام علا قہ جموں کشمير تے لداخ غی   14 

امُيد وار چناؤ  ميدان   20ووٹ پايا جا ئيں گا۔ اس سلسلہ مانہہ بارہمولہ پا رليمانی حلقہ تيں  
ور ترکو نی  مقابلو دسيو جا رہيو ہے۔ جموں کشمير  مانہہ برقرار ہيں۔ ليکن  اس نشست 

نيشنل  کا نفرنس غا نائب صدر عمر عبدالله، جے کے پی سی  غا چئيرمين  سجاد گنی  لون  
تے آزاد امُيد وار اور سابق ممبر اسمبلی جموں کشمير انجينئر رشيد جہيڑا اس ويلے تہاڑ جيل  

مانہہ بند ہيں، مذکو ره  حلقہ غا کليدی امُيد واراں مانہہ شامل ہيں۔ اس لوک سبها  حلقہ   
ضلعاں کپواڑه، با رہمولہ، بانڈی  پو ره تے بڈگام    4اسمبلی   حلقہ  آويں  جہيڑا   18مانہہ 

  31سو  9ہزار   57لکه  4غا چناؤ مانہہ اس پا رليمانی حلقہ مانہہ   2019مانہہ پهيليا وا ہيں۔
  4ہزار  33لکه 1افراد نے  ووٹ پايا تها۔ تے اس طرح نيشنل کا نفرنس غا ايم اے لون نے 

ووٹ حاصل کر غے کاميابی حاصل کی تهی۔ انُ تيں بعد راجہ اعجا ز علی امُيد وار   26سو 
ووٹ حاصل کر غے دو جا نمبر ور  رہيا تها۔ سابق   93سو  1ہزار  3لکه  1پيپلز کا نفرنس 

ووٹ حاصل کيا   68سو1ہزار  2لکه 1ممبر اسمبلی انجينئر رشيد نے  مذکو ره  چناؤ مانہہ  
تها۔ حالانکہ اس با ر حالات پو ری طرح نال  تبديل ہيں۔ تے اس طرح جلسہ تے مہماں غی  

وجہ نال  لوکاں مانہہ بڑو متو جوش  ديکهيو جا رہيو ہے۔ يہ ووٹ اس واسطے وی  اہم ہيں  
ہٹان  تيں  بعد  يہ چناؤ کرايا جا رہيا ہيں۔  370کيونجے  دفعہ   

Baramulla Migrant Voters 

انتظام   مرکزی  زير  2ريا ستاں  تے   6واں  مرحلہ مانہہ  5پا رليمانی عام انتخابات غا  
مئی نانہہ چناؤ  ہو رہيو ہے۔ اس مرحلہ  مانہہ   20لوک سبها  نشستاں  ور  49قاں  مانہہ  علا

  18ہزار رجيسٹرڈ کشميری  پنڈت ووٹراں  وچوں  26با رہمولہ کپواڑه  لوک سبها نشست ور 
ہزار تيں  متا ووٹر مُلک پہر غا بکه بکه حصاں تيں  اپنا حقِ رائے ديہی غو استعمال کريں گا۔  



  9ہزار  12ہزار ووٹراں  مانہہ  26آکا شوانی  جموں غا نمائنده   نے   اطلا ع  دتی ہے جے  
ہزار ووٹر جموں تيں اپنا حقِ رائے    18کالسری ہيں۔ ان وچوں  74ہزار    13مرد تے  26سو 

پولينگ اسٹيشن  قائم کيا   29دہی غو استعمال کريں گا۔ اس سلسلہ مانہہ چناؤ کميشن  نے  کُل 
دہلی  تے اک پولينگ سٹيشن  ادُهم پو ر مانہہ قائم  کيو گيو   4جموں مانہہ، 24ہيں  جن مانہہ 

بجے  توں   6ہے۔ اور دہلی مانہہ مذکو ره ووٹراں  واسطے آن جان غو  بندو بست سويرے  
ئيگرينٹ ووٹراں   نے  اس با ره   ما بجے تک جا ری  ره  گو۔ يا د ره  جے انتظاميہ 6شام 

غی  ووٹ دين  غی   شرح نانہہ بدهان  خاطر پخُتہ انتظامات کيا ہيں۔ واضع  ره  جے  گذشتہ  
چناؤ  مانہہ بہت سارا ما ئيگرينٹ ووٹراں  غا ناں  ووٹر لسٹ مانہہ نہيں آيا تها  جس وجہ  
تيں  انُ نے  ناراضگی غو اظہا ر کيو تهو۔ اس غے مدِ نظر اس با ر جامع اقدامات چايا گيا  

پولينگ    2ہيں۔ يا د ره  جے  ما ئيگرينٹ ووٹراں  واسطے  جموں  غا  جگتی قصبہ مانہہ 
 مرکز تے  اک ادُهے والا  بوڑی  مانہہ قائم کيا گياہيں۔

 Hajj Currancy Poonch 

اس سال عازمين حج غا سفر نانہہ آسان بنان واسطے جموں کشمير بينک غی  بزنس شاخ   
نے  پونچه شہر مانہہ سعودی عرب غی کرنسی غی فراہمی تے بين القوامی  ڈيبٹ کا رڈ غی  
سہولت غی شروعات کی۔ اس تيں  پہلاں عازمين حج نانہہ اس سہولت واسطے بين القوامی  
ہوائی اڈه نويں دہلی جانو پوے تهو۔ اس سہولت غا ميسر کران ور عازمين نے شکريہ غو  
اظہار کيو ہے۔ اس با رے جموں کشمير بينک شاخ خاص پونچه غا منيجر ديپک بن نے آکا  

 شوانی غا نمائنده نال گل کرتاں واں اس طرح کہيو۔۔۔ با ئيٹ۔۔ 

DC Jammu Delimitation 
ضلع ترقيا تی کمشنر جموں سچن کمار ويشيہ نے گذشتہ کل جموں ميونسپل کا رپو ريشن   

۔ يوه قدم سٹيٹ اليکشن  وارڈاں غی نويں سريں حد بندی غا عمل با رے تيارياں غو جائزو ليو
کميشن غی ہدايات غے مطابق چايو گيو۔ ميٹنگ غے دوران ڈی سی موصوف نے  مذکو ره  
حد بندی غی اہميت اجُاگر  کرتاں واں  کہيو جے يوه سلسلو جموں  کشمير ميونسپل ايکٹ  

غے  عين مطابق عملايو جانو چاہيے۔ اور انُہاں نے   متعلقہ   افسراں نانہہ حد بندی   
 واسطے تفصيلاً ہدايات وی  دتيں۔ 

Nuh Accident 
افراد جاں بحق ہو گيا جد اک مسافراں  آلی   8ہريانہ مانہہ اس وقت  اک  دلدوز حادثہ مانہہ  

افراد   26بس مانہہ جالندهر تيں متهورا جاتاں  نوح غا مقام  اگ پکڑ لی۔ اس حادثہ مانہہ 
زخمی  ہو گيا ہيں۔ زخمی  افراد نانہہ نزديکی  ہسپتال مانہہ داخل کيو گيو ہے۔ مذکو ره   بس  

مسافر پنجاب تيں  ہريا نہ جا رہيا تها۔ 60مانہہ سوار کُل  

Traininig Pooch 
دور دراز علا قہ غی کالسرياں نانہہ با  اختيار بنان غی کو شش  غے تحت  بهارتی   فوج   

نے  ہری  بڈها پونچه مانہہ اک تربيتی  پروگرام منعقد کيو گيو۔ اس  پريس بيان  غے مطابق  
مرکز نے  بے روز گا ر  کالسرياں  نانہہ اک موقعو مہيا کرايو جے  ويں  کم  کريں  تے اپنا  

کالسرياں ور مشتمل پہلا   10کنبہ   غی  مدد کريں۔ اس سلسلہ  مانہہ کامياب تربيت تيں بعد 
 جتها نے  اوُشا انٹرنيشنل لميٹڈ غی طرفوں  سند وصول کيں۔

 يہ خبر تم آکا شوانی  جموں تيں سُن رہيا ہيں  خبراں  غا باقی  حصہ نال محمد سفير۔ 

Poonch Polls 
جموں کشمير غا پونچه  سيکٹر مانہہ حُکام  نے سرحد پاروں گو لی با ری  غی صورت   

مانہہ چناؤ  عملہ تے ووٹراں نانہہ منتقل کرن  غو امکانی منصوبو بنايو ہے۔ سرحدی ضلعو  
مئی نانہہ عام چناؤ   25پونچه جہيڑو اننت ناگ راجو ری لوک سبها  حلقہ  غو حصو ہے مانہہ

منعقد کران غو نقشہ  کا ر ہے۔ ضلع  چناؤ افسر پونچه يا سين  چودهری  نے  جانکا ری   
اسمبلی  حلقاں   3پولينگ مرکز بنايا گيا ہيں۔ جہيڑا   74سو  4دتی ہے  جے ضلع  مانہہ کُل 

مينڈهر، حويلی  تے سرنکوٹ ور مشتمل ہيں۔سرحدی  ضلع  غا مذکو ره   کُل پولينگ   
يں۔ جہيڑا لما ہتهياراں  گو لی با ری  غا دائره  مانہہ  پولينگ مرکز ايسا ہ 54مرکزاں  وچوں  

درجن    2کلو ميٹر غے  اندر  آويں۔ کوئی  5آويں تے يہ مرکز  قبضہ لکير تيں   صفر توں 
تيں زيا ده   پولينگ مرکز ايسا ہيں جہيڑا لو ہکا ہتهياراں غا دائره  غے  نادر  آويں۔ تے تا ر  

کلو ميٹر غے اندر  بنايا گيا ہيں۔ اسے  طرح تا ر بندی  غے آر پا ر   1بندی  تيں  صفر توں 
پولينگ مرکز بنايا گيا ہيں۔ جت تمام ضروری   انتظام کيا گيا ہيں۔  12  

Museum Day 

اج عجا ئب خانہ با رے عالمی  تہاڑو ہے۔ اس سلسلہ مانہہ اس سال غو موضوع ہے تعليم   
تے تحقيق واسطے عجا ئب خانہ اس ضمن مانہہ جموں مانہہ وی  يوه تہاڑو منايو  جا رہيو   
ہے تے مہارا آکا شوانی   غا ضلع  نمائنده نال گل کرتا ں واں تا ريخی دستاويزات، علم آثار  

قديمہ تے عجائب گهراں با رے اسسٹنٹ ڈائريکٹر جموں ڈاکٹر سنگيتا شرما نے عجائب گهراں  
بارے بين القوامی تہاڑا غی اہميت دسی۔ انُہاں  نے تعليم  تے لوکاں نانہہ امير وراثت با رے  

حساس بنان غا سلسلہ مانہہ عجائب گهراں  غا  کردار با رے  خلاصو کيو۔موصوفہ  نے  
 کہيو۔۔بائٹ۔۔

 Darhal Fire 

ضلع راجو ری غا درہال علا قہ  غاجنگل مانہہ بڑا پيمانہ ور اگَ پهيل گئی ہے ياه آتشزدگی   
سبزی پروڑی گُجراں  سڑک غے کنڈے  چهوٹا ناڑ جنگل مانہہ واقع ہو ئی ہے۔ اس موقعہ و  
ر اگَ بجهان  آلا محکمہ يعنی فا ئر اينڈ ايمر جنسی تے محکمہ جنگلا ت غا ملازم پہنچ گے  

 اگَ ور قابو پان غی کو شش کر رہيا ہيں۔

Poonch Conference 
روزه  مذہبی کا نفرنس   2ضلع پو نچه غا جنياڑ ڈينگلہ مانہہ قائم  جامعہ معين الُسنہ مانہہ  

غو اج آغاز ہو گيو ہے۔ اس کا نفرنس مُلک غا اعلیٰ اسلامی اساکلر حصو لے رہيا ہيں۔ اس با  
 رے مزيد بولتاں جامعہ گا پرنسپل معروف حسين  اشرفی نے  اس طرح دسيو۔۔با ئيٹ۔۔ 

Dubai 

انڈين  انسی ٹيچوٹ آف ٹيکنالوجی   دہلی  ابودهابی  کيمپس نے  ہنُ تک  غا پہلا انڈر   
گريجوٹ پروگرام مانہہ داخلہ  واسطے  رہنما  خطوط ظاہر کر دتی ہيں۔ اس سلسلہ  غو  

مانہہ شروع ہو رہيو ہے۔ اس ضمن  مانہ طالب علم سی    2024/25پروگرام  تعليمی  سال  



غے ذريعے داخلو حاصل کر   2024ياه پهر جوائينٹ انٹرنس امتحان   2024اے  ای  ٹی 
 سکيں۔

<><><><><><><><><> 
Weather 

دِناں  تيں گرمی   مانہہ باہدو ہو گيو ہے۔ اس طرح اج دن    2موسم۔۔۔ جموں خطہ مانہہ گذشتہ   
قہ   علا  ڈگری   سليسس رہيو اور خطہ غا  اچُيراں 41غو زيا ده   تيں زيا ده  درجہ حرارت 

ڈگری   سليس ريکارڈ کيو   30بهدرواه بٹوت، بانہال مانہہ زيا ده   تيں زيا ده   درجہ حرارت 
مئی تک موسم  خشک رہن غی پيشن گو ئی کی ہے۔  27گيو۔ماہرين  موسميات نے    

 اس غے نال ہی خبراں غو يوه بليٹن ختم ہوؤ۔ 


